 ТЕХНОЛОГИЯ РАЗВИТИЯ КРИТИЧЕСКОГО МЫШЛЕНИЯ ЧЕРЕЗ ЧТЕНИЕ И ПИСЬМО НА УРОКАХ ЛИТЕРАТУРЫ
ЕджакIуэхэм я критическэ гупсысэкIэм 

адыгэбзэмрэ литературэ урокхэмрэ 

зэрызрагъэужь технологие.

Или

Адыгэ литературэ урокхэм еджакIуэхэм 

я критическэ гупсысэкIэм зэрызрагъэужь технологие. 
Бицу А. «Телеграммэ»
Технологием и гупсысэ нэхъыщхьэр – еджакIуэхэр нобэрей обществэм зэрыхэпсэукIыным хуэгъэхьэзырын, нэхъыжьи нэхъыщIи къадекIуэкIыфу зэрыщытын хуейм хуегъэсэн.

Мурадхэр: 

· критическэ гупсысэкIэ технологием ипкъ иткIэ текстым зэрыдэлажьэ щIыкIэхэр къэгъэлъэгъуэн;

· текстыр щызэпкърахкIэ, бгъэдыхьэкIэщIэм къишэ ехъулIэныгъэхэм  кIэлъыплъын;

· тхыгъэр зэрытха бзэмрэ еджакIуэхэм къагъэщI гупсысэхэр къызэраIуатэ бзэмрэ кIэлъыгъэплъын;
· технологиещIэм бгъэдэлъ фIагъыр къэгъэлъэгъуэн;

· поэтическэ (прозаическэ) тхыгъэхэм хуаIэ щытыкIэр (е зэралъагъур) егъэфIэкIуэн. 

Критическэ гупсысэкIэм зэрызрагъэужь технологиер Iыхьищу зэхэтщ:

· къыхуеджэныгъэ (фаза вызова); 

· мурадахэр (гукъэкIхэр) зыIэрыгъыхьэн  (фаза реализации замысла);

· зыкъыздапщытэж Iыхьэ (зыкъыщапщытэж зэман) фаза рефлексии.

Урокым щIэсыну сабийхэр гупитI мэхъу: текстыр зыщIэхэмрэ текстыр зымыщIэхэмрэ. (ТIуми зэмыгъусэу нэхъапэкIэ ядэлэжьэн хуейщ.)
Гупхэм нэхъапэIуэкIэ лэжьыгъэ зэхуэмыдэхэр ират – 
 а) текстыр зыщIэхэм:
· ТЕЛЕГРАММЭ псалъэм класстер хуащI, псалъэм папщIэ: гузэвэгъуэ, гужьеигъуэ,  анэ, бынхэр, дохутыр, жьэгу мафIэ, н.;
· текстым и дэтхэнэ Iыхьэри фIы дыдэу ящIэн, тэмэму къеджэфын (егъэджакIуэм нэхъапэIуэкIэ зэпеуд, зэрытепсэлъыхьынум хуэдэу);
· анэм теухуа псалъэжь зыбжанэ къагъуэт, «Домино» лэжьыгъэм къыщагъэсэбэпыну;

·  «Дневник тIуащIэ» лэжьыгъэр ягъэхьэзырын.

б) текстыр зымыщIэхэм:

· ТЕЛЕГРАММЭ псалъэм и мыхьэнэм щыгъуазэ защI;

· ТЕЛЕГРАММЭ псалъэм класстер хуащI, псалъэм папщIэ: пощт, пощтзехьэ, телеграф, хъыбар гуфIэгъуэ, пощтзехьэ Печкин, жыжьэ, ехъуэхъун, н.;
· анэм теухуа сочиненэ мыин, эссе ятх; 
· анэм теухуа усэ зыбжанэ ягъэхьэзыр; 
Мастер-классыр зэрекIуэкIыр:
ЕгъэджакIуэм: Псоми сэлам гуапэ фызох! (I, 2-нэ, 3-нэ, 4-нэ слайдхэр)
1. Къыхуеджэныгъэ (фаза вызова).
(Бжэм зыгуэр къытоуIуэри пхъуантэ дахэ цIыкIу егъэджакIуэм кърет.)

 ЕгъэджакIуэм: (5-нэ слайд) Мы пхъуантэ гъэщIэрэщIамкIэ сыту пIэрэ къытхуахьар? Сеплъыни. (И щхьэр трех, йоплъ.) Мыбы илъэр ффIэхьэлэмэтмэ, къафщIэ. УпщIэ къызэфт хъунущ, ауэ фи упщIэхэм и жэуапу «нтIэ» е «хьэуэ» жысIэну аращ. ЩIыдодзэ.

ЕджакIуэхэм:

- Абы илъым псэ Iут? 

- Хьэуэ.

- Ар пшхы хъурэ?
- Хьэуэ.

- Псалъэр кIыхь?
- НтIэ.

- ЕджапIэм епха?

- Хьэуэ.

- ТхылъымпIэхэкI?

- НтIэ.

- Письмо?

- Хьэуэ.

- Телеграммэ?

- НтIэ. КъэфщIащ.

(ЕгъэджакIуэр хъуэхъу телеграммэм къоджэри адэкIэ пащэ. НэхъапэкIэ а фIэщыгъэцIэр зиIэ тхыгъэ зэраджар къыжаIэ.)
ЕгъэджакIуэм: (6-нэ слайд) Мастер-классыр екIуэкIыху, жэуап 2I-рэ пэжу къызэфтмэ, мыбдеж щыгъэпщкIуа сурэтыр къыщIэщынущ. Ар дыдэри доскам тетщ. Жэуап пэж къэс зы тхылъымпIэ зэпэплIимэ Iутхынущ.
АдэкIэ лэжьыгъэхэр:

1) (7-нэ слайд) ТЕЛЕГРАММЭ псалъэм и мыхьэнэм  ПСАЛЪАЛЪЭМКIЭ зы еджакIуэ гуэрым щыгъуазэ псори хуещI: телеграфкIэ яутIыпщ хъыбарегъащIэ тхыгъэ е апхуэдэ тхыгъэ зытет тхылъымпIэ щхьэхуэ.

2) (8-нэ слайд) ТЕЛЕГРАММЭ псалъэм  ягу къигъэкIахэр класстеру етIуанэ гупым доскам щещI.

Кластерым теухуауэ текстыр зымэщIэхэм я гупсысэр къаIуатэ, поэмэр зытеухуауэ щытынкIэ хъунур хуагъэфащэ. Ахэр зэрегупсысымкIэ, телеграммэр гуфIэгъуэм, хъуэхъу гуэрым епхауэ щытынкIэ хъунущ. Щапхъэхэр къахь, я гъащIэм зыщрихьэлIа е зэджа, зэплъа кинофильмхэр ягу къагъэкIыж. 

· Иджыпсту телеграммэм игъэзащIэу пIэрэ нэхъапIэм иIа мыхьэнэр? 
· Сытым зэрихъуэкIа телеграммэм и къалэн нэхъыщхьэр – псынщIэу хъыбар егъэщIэныр? (9-нэ слайд)
· Хэт нэхъыбэу иджыпсту апхуэдэ зэпыщIэныгъэр къэзыгъэсэбэпыр? (Щапхъэу къахь хъунущ: президентхэм хъуэхъу, щыгъуэ  телеграммэхэр езыхэр щымыкIуэм деж, зыхуегъэхьыпхъэм хурагъэхь; конференц, зэIущIэ  хэIэтыкIа щекIуэкIхэм деж, лIыщхьэхэм а зэIущIэм хэтхэм хъуэхъу телеграммэ къыхурагъэхь, махуэшхуэхэм деж еджапIэхэм, IуэхущIапIэхэм къахуокIуэ цIыху зэхуэмыдэхэм къабгъэдэкIыу хъуэхъу телеграммэ, н.)
2. Мурадхэр щызыIэрагъыхьэ Iыхьэ (фаза реализации замысла). 
1. ЕгъэджакIуэм: Фи гъащIэм къыфхуихуауэ пIэрэ мыпхуэдэ щытыкIэхэр: фэ тхылъым фоджэ, ауэ фызэджэркъым фызэгупсысыр, нэгъуэщIщ, уи ныбжьэгъум зыгуэр къыбжеIэж, ауэ уэ узэгупсысыр уи щхьэ Iуэхущ? (ЕджакIуитI-щы кIэщI дыдэу тегъэпсэлъыхьын.)
НтIэ, фызэджэм, фызэдаIуэм фытемыгупсысыкIын щхьэкIэ,  Iэмал гуэрхэр щыIэщ. Абыхэм ящыщ зым нобэ щыгъуазэ зытщIынщ.

2. ЕгъэджакIуэм еджакIуэхэр мыпхуэдэ таблицэм нэIуасэ хуещI.
 (10-нэ слайд)
	С
	V
	сщIэрт

	Къ
	+
	щIэуэ къэсщIащ

	Гъ
	!
	гъэщIэгъуэн сщыхъуащ

	Гу
	?
	гурыIуэгъуэкъым


(ЕджакIуэхэм къэрэндащхэр къагъэхьэзырри егъэджакIуэр къызэджэ текстым ибгъукIэ таблицэм ит хьэрфхэр ягъэув, езыхэм текстыр къазэрыщыхъум елъытауэ.)

3. «КъызэтеувыIэурэ еджэн» (Прием: «Чтение с остановками»).
Мы бгъэдыхьэкIэм Iэмал къыует еджакIуэхэм зэхахам теухуа я гупсысэхэр къаIуэтэн, адэкIэ къэхъункIэ хъунум теухуауэ яIэ гукъэкIхэр къаIуатэ.

Текстым еджэн къыщIадзэ. (Япэ Iыхьэм егъэджакIуэр къоджэ.)
1) Къызэджар анализ ящI: телеграммэ псалъэм хуащIа кластерым техуэрэ хьэмэрэ къыщхьэщыкIрэ? Поэмэр зытеухуауэ щытынкIэ хъуну жыхуаIам техуэрэ хьэмэрэ темыхуэрэ?

2) Поэмэм и сюжетыр кIэщIу къыжаIэж,   анализ  ящI. 

- балигъ хъуа щIалэм анэм хуиIэ фIылъагъуныгъэм;

- дохутырым и къалэн зэригъэзэщIам;

- унагъуэм, хьэблэм я щытыкIэм, н.

3) Поэмэм хужыIапхъэ псори яуха нэужь ягъэзащIэ лэжьыгъэ:

(11-нэ слайд) «Двойной дневник» «Дневник тIуащIэ»
 Тхыгъэм къыхатхыкIын хуейщ  я гум ирихьа, я псэм зыхищIа е зэрымыарэзы  псалъэ зэпха, псалъэуха е жыIэкIэ дахэ зыбжанэ. Ахэр япэ къехыгъуэм иратхэ. ЕтIуанэм абыхэм  теухуауэ яIэ гупсысэхэр щатх.
	Цитатэ
	Уэ абы узэрегупсысыр, литературнэ приемхэр

	ЩIауфащ и нэкIу псор зэлъа хъархэм
	Зэгъэпщэныгъэ, инверсие.
Анэр зыфIэмыдахэ щыIэкъым, ауэ ар жьы, Iей зэрыхъуар, зэрымыдахэжыр, и нэкIум зэрызихъуэжар усакIуэм къыджимыIэу ар хъар зэлъам ирегъэщхь. 

	
	

	
	

	
	


4) Япэ гупым ягъэхьэзыра апхуэдэ зы лэжьыгъэ-лэжьыгъитI къэппщытэж хъунущ.

(12-нэ слайд) УпщIэ гъэувыкIэхэм хуезыгъасэ прием: «УпщIэ гъурхэмрэ упщIэ пшэрхэмрэ». 
Гъурхэр: 

Хэт …?

Сыт…?

Дэнэ …?
Дапщэщ …?

Сыт хуэдэ …?

Пэжу пIэрэ …?

Къэхъуауэ пIэрэ…?
Пшэрхэр:
Сыт хуэдэ гупсысэхэм яIыгъ …?
СыткIэ зэтехуэрэ…?

СыткIэ зэщхьэщыкIрэ …?

Дауэ уегупсысрэ, …?

Сытым теухуауэ щытынкIэ хъуну …?

Уэ уарэзы …? Сыт арэзы укъэзмыщIар …?

Классыр егъэджакIуэм тIууэ егуэш: нэхъ зыхулъэкIхэмрэ нэхъ къызэмыхъулIэхэмрэ (дифференцированный подход). Абыхэм упщIэхэр ягъэхьэзыр, къадеджэхэм щхьэкIэ. УпщIэ тIурытI-щырыщкIэ зохъуажэ, жэуапхэри ират.
1)  (13-нэ слайд) Япэ гупым ТЕЛЕГРАММЭ псалъэм хуащIа класстерыр доскам щагъэлъагъуэ. Япэ кластерымрэ етIуанэмрэ зэрагъапщэ, выводхэр ящI.

2) Телеграммэм ит хъыбарыр гуфIэгъуэуи гузэвэгъуэуи щытынкIэ зэрыхъунум еджакIуэхэм я гупсысэр егъэджакIуэм хуегъакIуэ.
3) (14-нэ слайд) Поэмэм и гупсысэ нэхъыщхьэр: Быным и дежкIэ анэм нэхърэ нэхъ лъапIэ щыIэкъым псалъэухар доскам тет псалъэ щхьэхуэхэм къыхащIыкI. 
4) (15-нэ слайд) Анэм теухуа псалъэжьхэм я домино ящI. (Мыр япэ гупым ящI хъунущ.)
(Псалъэжь къэс IыхьитIу гуэшащ, ахэр еджакIуэхэм егъэджакIуэм яхуеугуэш. Япэ итыр езым къегъанэ: Анэ бгъафэрэ… жыхуиIэр. Ар доскам фIелъхьэ. Абы и кIэухыр зыIыгъыр къыдокIри адэкIэ пегъэувэ. Зэриухыр псалъитIщ зэрыхъури, псалъиткIэ адэкIэ къыщIэдзэн хуейщ. Абы и кIэухыр нэгъуэщIым къыпегъэувэ. Апхуэдэурэ и кIэм нагъэс.)
Анэм бгъафэрэ хъурыфэ джэдыгурэ.
Анэр нэщи, адэр лъэпкъщ.
Анэ зимыIэм, гуIэр и махуэщ.
Адэр дэм хуэдэщи, анэр нэм хуэдэщ.
Анэм и хабзэр пхъум и бзыпхъэщ.
Бзаджэр уи пэшэгъумэ, уи анэр мыгъуэ хъунщ.
     Уи анэм къыбжиIэм едаIуэ, уи адэ къыбжиIэр гъэзащIэ. 
5) (16-нэ слайд) Бзэ зэхуэмыдэхэмкIэ АНЭ псалъэм и коллаж. (Мыр етIуанэ гупым ящI хъунущ.)

Мамэ – адыгэбзэ
Маман – франджыбзэкIэ

Ана – тыркубзэкIэ

Има – журтыбзэкIэ

Мадрэ – испаныбзэкIэ

Мати – украинэбзэкIэ

Мамо – болгарыбзэкIэ

Мур – шведыбзэкIэ

Аннэ – персыбзэкIэ

Мамитэ – литовыбзэкIэ

Ма – нидерландыбзэкIэ

Мама – урысыбзэкIэ
(Псори гу теплъэ зиIэ коллажым кърагъэувэкI.)
4. Зыкъыздапщытэж Iыхьэ (фаза рефлексии).
(17-нэ слайд) (ЕгъэджакIуэм къыщIегъэщ анэм и сурэту жэуап 21-м щIахъумар.)

1) Урокыр къызэщIакъуэж, япэ таблицэм ипкъ иткIэ тхылъым къыщагъэлъэгъуа хьэрфхэм кIэщIу къытоувыIэ, щIэуэ къащIахэм нэмыщI.

2) (18-нэ слайд) Унэ лэжьыгъэ:
Прием: «Письмо по кругу» «Хъурейуэ къекIуэкI письмо»
Зы еджакIуэ нэхъ жьэрыIэзэхэм ящыщу, укIытэхыу щымыту егъэджакIуэм къыхех. Абы нобэрей бынхэм яхуэгъэза и письмом и япэ псалъэухар тхащ: Махуэ къэс уи анэр зыгуэркIэ гъэгуфIэ, нэхъыбэрэ псэуну ухуеймэ.
АдэкIэ къотэджри езыр зыхуейм бгъэдыхьэурэ письмом пащэ. Ар абы игъэзэщIэхукIэ:
 (19-нэ слайд) прием «Напишите письмо» «Письмо тхы» 
Урокым щаджа поэмэм хэт  лIыхъужьым къыбгъэдэкIыу зыгуэрым письмо хуэтхын, абы и пIэм зрагъэувэн, щIалэм и гупсысэхэмрэ игъэвамрэ езым ейхэм ирагъэпщэн.

ЕгъэджакIуэм е еджакIуэхэм кIэух псалъэхэр жаIэж.
Урокым хэтахэр къотэдж, стIолхэм я кум къоувэ, хьэщIэхэм ящыщ къыхэпшэми, хъунущ. Мис мыпхуэдэу:






(20-нэ слайд) Скажи мне - и я забуду. Покажи мне - и я запомню. Вовлеки меня - и я научусь. Китайская пословица. 
Цы топыр зыIыгъ егъэджакIуэм жеIэ: КъызжеIи – сщыгъупщэжынщ. Сыгъэлъагъуи – сигу изубыдэнщ. СыгъащIи – зезгъэсэнщ» китай псалъэжьым ипкъ иткIэ зэхэдгъэуващ нобэрей мастер-классыр. Сэ нобэ си гуапэ хъуащ екIуу дызэрызэдэлэжьар, уэ сыт уи гуапэ хъуар е щIэуэ къэпщIар? (хуедз цы топыр нэгъуэщIым, цы Iуданэ кIапэр езым къыIэщIонэ). Апхуэдэурэ гупым хэт псоми зэхуадз, я Iэпэм фIагъанэ, нэгъуэщIым щыхуадзкIэ. Хъым псори зэпещIэ, абы теухуауэ егъэджакIуэм кIэух псалъэ жеIэ.
(21-нэ слайд) ХьэщIэм и псалъэкIэ яух.










